
Despois do programa sanitario realizado durante
os últimos anos, a evolución epidemiolóxica da enfer-
midade foi moi favorable, de xeito que na campaña
de saneamento executada o ano 2005 o número de
explotacións positivas a brucelose foi xa testemuñal,
e na executada no ano 2006 non foi diagnosticado
ningún animal positivo á enfermidade nos concellos
en cuestión. Esta circunstancia epidemiolóxica
aconsella adaptar o programa que se vai realizar
á situación de risco actual, mantendo un certo nivel
de vixilancia sanitaria sobre as explotacións, e har-
monizando na medida do posible a sistemática de
movementos coas restantes zonas da comunidade
autónoma coa mesma situación sanitaria.

En consecuencia, de conformidade co disposto no
artigo 17 e a disposición derradeira da Orde do 4
de abril de 1997, pola que se establecen as normas
para o desenvolvemento das campañas de sanea-
mento gandeiro das especies bovina, ovina e cabrúa,
e no artigo 2 do Decreto 355/1994, do 2 de decembro,
polo que se regula o traslado de animais e se aproban
os modelos oficiais de autorización do traslado, e
en virtude das atribucións que me confire o Decreto
562/2005, do 1 de decembro, polo que se establece
a estrutura orgánica da Consellería do Medio Rural
e do Fondo Galego de Garantía Agraria,

RESOLVO:

Primeiro.-Manterase a vixilancia sanitaria sobre
as explotacións bovinas dos concellos de Manzaneda,
Chandrexa de Queixa, A Pobra de Trives, San Xoán
de Río, Castro Caldelas, A Teixeira, Parada de Sil,
Montederramo, Xunqueira de Espadanedo, Maceda
e Vilar de Barrio, coa periodicidade que establezan
os servizos veterinarios oficiais, e segundo o esta-
blecido na Orde do 4 de abril de 1997, en función
do risco actual de aparición da enfermidade, cen-
trándose as investigacións sanitarias especialmente
naquelas explotacións ou zonas nas que se diag-
nosticaron animais positivos no ano 2005.

Segundo.-Os traslados de gando bovino desde e
ata as explotacións dos concellos mencionados pode-
rán realizarse, de conformidade co establecido no
Decreto 355/1994, do 2 de decembro, co certificado
de cualificación sanitaria das explotacións, salvo nos
casos concretos daquelas que, debido á aparición
de novos animais sospeitosos ou positivos, ou que
poidan supoñer un risco sanitario, o Servizo de Gan-
daría de Ourense determine que teñan que realizar
os movementos con autorización oficial de traslado.

Disposición derrogatoria

Queda sen efecto o establecido na Resolución do
25 de marzo de 2002 pola que se ditan medidas
sanitarias en materia de movemento pecuario e
saneamento gandeiro aplicables a determinados con-
cellos da provincia de Ourense.

Disposición derradeira

Esta disposición entrará en vigor a partir do día
seguinte ao da súa publicación no Diario Oficial
de Galicia.

Santiago de Compostela, 1 de decembro de 2006.

Antonio Santiago Oca Fernández
Director xeral de Produción, Industrias e Calidade

Agroalimentaria

CONSELLERÍA DE SANIDADE

Orde do 5 de decembro de 2006 pola que
se determinan os servizos mínimos dirixi-
dos a garantir os servizos esenciais no
Centro de Transfusións de Galicia en Pon-
tevedra, Vigo, Ferrol e Santiago de Com-
postela, durante as folgas convocadas
polos representantes de persoal, para o
día 11 de decembro de 2006, con carácter
indefinido, nos horarios que comprenden
as dúas horas finais de cada quenda de
traballo.

O artigo 28.2º da Constitución española recoñece,
como dereito fundamental da persoa, o dereito á
folga.

O exercicio deste dereito na Administración e nas
empresas, entidades e institucións públicas ou pri-
vadas, que presten servizos públicos ou de reco-
ñecida e inaprazable necesidade, no ámbito e com-
petencias da Comunidade Autónoma de Galicia, está
condicionado ao mantemento dos servizos esenciais
fixados no artigo 2 do Decreto 155/1998, do 9 de
xuño (DOG nº 116, do 20 de xuño), entre os que
se atopa a sanidade.

O exercicio público da prestación da asistencia
sanitaria non se pode ver afectado gravemente polo
lexítimo dereito do exercicio de folga, xa que aquel
é considerado e recoñecido prioritariamente en rela-
ción a este.

O artigo 3 do citado decreto faculta os conselleiros
competentes, por razón dos servizos esenciais afec-
tados, para que, mediante orde e diante de cada
situación de folga, decidan o mínimo de actividade
necesaria para asegurar o mantemento de tales ser-
vizos, así como para determinar o persoal necesario
para a súa prestación.

Convocadas polos representantes do persoal catro
folgas, que afectan a todos os traballadores da Fun-
dación Centro de Transfusións de Galicia nos centros
de Pontevedra, Vigo, Ferrol así como ao persoal
médico do centro de Santiago de Compostela, que
terá lugar o día 11 de decembro de 2006, con carácter
indefinido e nos horarios que comprenden as dúas

